
vaiShNavadarshanAnAM di NmAtraparishIlanam

வைஷ்ணவத³ர்ஶநாநாம் தி³ங்மாத்ரபரிஶீலநம்

லேக²க: - நந்த³ப்ரதீ³ப்தகுமார:

தத்ர நாரத³பஞ்சராத்ராதி³ ஆக³மோக்தவிதி⁴நா விஷ்ணுமந்த்ரக்³ரஹிதாரோ
வைஷ்ணவா:।விஷ்ணுபூஜநரதா:। தே ச ராமக்ரு’ஷ்ணநாராயணவிஷ்ண்வாதி³ஶப்³த³ப்³ரஹ்மஸமர்ச்சயந்த:
நாமரூபசிந்தநபராயணா ப⁴வந்தி । வைஷ்ணவலக்ஷணம் து -

“பரமாபத³மாபந்நோ ஹர்ஷே வா ஸமுபஸ்தி²தே ।
நைகாத³ஶீம் த்யஜேத்³யஸ்து யஸ்ய தீ³க்ஷாஸ்தி வைஷ்ணவீ ॥”

விஷ்ண்வர்பிதாகி²லாசார:ஸ ஹி வைஷ்ணவ உச்யதே ॥ (நிர்ணயஸிந்தௌ⁴)இதி ।
ஷட்³விதா⁴ வைஷ்ணவா வித்³யந்தே । தேஷு த்³வைதவாதி³மத்⁴வாசார்ய்ய ஆத்³ய:
।அநேந பூர்ணப்ரஜ்ஞ பா⁴ஷ்யம்விஹிதம் ।த்³விதீயோ வேதா³ந்தபாரிஜாதஸௌரப⁴கர்த்தா
நிம்பா³ர்காசார்ய்யோ த்³வைதாऽத்³வைதஸமர்த²க:।த்ரு’தீயோ விஶிஷ்டாத்³வைதவாதீ³
ராமாநுஜாசார்ய்ய:ஶ்ரீபா⁴ஷ்யகர்த்தா । சதுர்த²அணுபா⁴ஷ்யகர்த்தா வல்லபா⁴சார்ய்ய:
ஶுத்³தா⁴த்³வைதவாதீ³ । பஞ்சம ஔபாதி⁴க பே⁴தா³பே⁴த³வாதீ³ பா⁴ஸ்கராசார்ய்ய:
பா⁴ஸ்கரபா⁴ஷ்யகர்த்தா ।ஷஷ்ட:²ஶ்ரீசைதந்யமஹாப்ரபு: ⁴ ।அசிந்த்யபே⁴தா³பே⁴த³ஸமர்த²க:
।அத்ர ப³லதே³வவித்³யாபூ⁴ஷணஸ்ய கோ³விந்த³பா⁴ஷ்யம் ப்ரஸித்³த⁴ம் । ஏதேஷாம்
மதாநி ப்ரத³ர்ஶ்யந்தே க்ரமஶ: ।

1. பாஞ்சராத்ரமதம்

தத்ராதௌ³ பாஞ்சராத்ரே ப்³ரஹ்மணோ நாராயணஸ்ய ஸகு³ண-நிர்கு³ணபே⁴தே³ந
ரூபத்³வயம் ப்ரஸித்³த⁴ம் । ஜ்ஞாந-ஶக்தி-ஐஶ்வர்ய்ய-ப³ல-பீ³ர்ய்ய-தேஜாம்ஸி
ஷட்³கு³ணா: । தத்³கு³ணவிக்³ரஹவாந் வாஸுதே³வ: । லக்ஷ்மீ: ப⁴க³வத ஆத்மபூ⁴தா
ஶக்தி: । ஸ்ரு’ஷ்ட்யாரம்பே⁴ க்ரியாஶக்தி-பூ⁴திஶக்திபே⁴தா³ப்⁴யாம் த்³விதா⁴ விப⁴க்தா
। ஜக³து³த்பாத³நாத்மக: ஸங்கல்ப: க்ரியாஶக்திரிதி பரிசிதா । ஜக³த்³ரூபேண
பரிணதிர்ஹி பூ⁴திஶக்திரித்யுச்யதே । யச்சோக்தம்-
க்ரியாக்²யோ யோऽயமுந்மேஷ:ஸ பூ⁴திபரிவர்தக: ।
லக்ஷ்மீமய: ப்ராணரூபோ விஷ்ணோ:ஸங்கல்ப உச்யதே ॥ (அஹிர்பு³த்⁴ந்ய ஸம்ஹிதா

3/21) இதி । லக்ஷ்ம்யா அநுக்³ரஹேண விஶ்வஸ்ரு’ஷ்டிர்ஜாயதே । பாஞ்சராத்ர
மதேந வ்யூஹ-விப⁴வ-அர்ச்சாவதார-அந்தர்யாமீ பே⁴தே³ந சத்வார அவதாரா: ।
வாஸுதே³வாத்ஸங்கர்ஷண: । ஸங்கர்ஷணாத்ப்ரத்³யும்ந: । ப்ரத்³யும்நாத் அநிருத்³த⁴
இதி சத்வாரோ வ்யூஹா: । பா⁴க³வதேऽபி வ்யூஹா உக்தா: । யது³க்தம்-
நமஸ்தே வாஸுதே³வாய நம:ஸங்கர்ஷணாய ச ।
ப்ரத்³யும்நாயாநிருத்³தா⁴ய ஸாத்வதாம் பதயே நம: ॥ (பா⁴க³வதே 10/40/21) இதி
பாஞ்சராத்ரபரம்பரா தா⁴ர்மிகவிகாஶரூபேண ப்ரஸ்துதா ஸதி வைஷ்ணவபுராணேஷு
த³ரீத்³ரு’ஶ்யதே । நிஷ்காமகர்மணா ப⁴க³வதி ப⁴க்திர்ஜாயதே । ப⁴க்த்யா
ப⁴க³வச்ச²ரணாக³திரூபா ப்³ரஹ்மபா⁴வாபத்திர்மோக்ஷ: । தத³ர்த²ம் ப⁴க³வதா³ராத⁴நம்
ஸர்வஶ்ரேஷ்ட²மிதி நிஶ்சப்ரசம் (ப⁴க்திசந்த்³ரிகாயாம் ப்ரு’ஷ்ட² 21) । ப்ரத்யபாதி³
ப⁴க³வதா வ்யாஸேந-
ஸமாராத்⁴யைவ கோ³விந்த³ம் க³தா முக்திம் மஹர்ஷய: ।
தஸ்மாத்³ப⁴ஜ ஹ்ரு’ஷீகேஶம் க்ரு’ஷ்ணம் தே³வகீநந்த³நம் ॥
தத்³ப்³ரஹ்ம பரமம் ப்ரோக்தம் தத்³த்³தா⁴ம பரமம் பத³ம் ।
தத்³ க³த்வா காலவிஷயாத்³ விமுக்தா மோக்ஷமாஶ்ரிதா: ॥ (மஹாபா⁴ரதே
ஶாந்திபர்வ: 206/14)இதி ।

2. மத்⁴வமதம்

மத்⁴வாசார்ய்யோ த்³வைதவாத³ஸ்ய ப்ரதா⁴ந:।தந்நயே ஜீவேஶ்வரயோரஶேஷபார்த²க்யம்
ஸ்வீக்ரு’தம் । ஜீவ உபாஸக: ஸேவகோ ப⁴க்தஶ்ச । ப்³ரஹ்ம உபாஸ்யம் ஸேவ்யம்
பூஜநீயம் ச ।அநயோர்மத்⁴யே ஐக்யம் நாஸ்தி ।தத்ர த்³ரவ்யகு³ணகர்மஸாமாந்யவிஶேஷவிஶிஷ்டாம்ஶிஶக்திஸாஹசர்யாபா⁴வா:
த³ஶபதா³ர்தா:² ஸ்வீக்ரு’தா: । த்³ரவ்யாணி விம்ஶதிஸங்க்²யகாநி । பரமாத்மா
ப⁴க³வாந் விஷ்ணுரேவ ।லக்ஷ்மீ:ப⁴க³வத:ஶக்தி:।ஜீவாஅநுசரா அஜ்ஞாநது:³க²தூ³ஷிதா:
। ஏதத்ஸர்வம்-ஶ்ரீமந்மத்⁴வமதே ஹரி: பரதர:ஸத்யம் ஜக³த்தத்த்வதோ
பே⁴தா:³ ஜீவக³ணா:ஹரேரநுசரா நீசோச்சபா⁴வம் க³தா: ।
முக்திர்நைஜஸுகா²நுபூ⁴திரமலா ப⁴க்திஶ்ச தத்ஸாத⁴நம்

அக்ஷாதி³த்ரிதயம் ப்ரமாணமகி²லாம்நாயைகவேத்³யோ ஹரி: ॥ (ஸாமாந்யத³ர்ஶநம்)
இதி வ்யாஸதீர்தே²ந மத்⁴வமதம் ஸங்கீர்த்திதம் ।

3. நிம்பா³ர்கமதம்

கதா³சித்³ த்³வேதாத்³வைதவாதீ³ நிம்பா³ர்காசார்ய: । தந்நயே ப்³ரஹ்ம ஸகு³ணம்
நிர்கு³ணம் சேத்யஸ்மிந்நர்தே² த்³வைதாத்³வைதவாத:³ । ஜீவப்³ரஹ்மணோ பே⁴தௌ³

அபே⁴தௌ³ வேத்யஸ்மிந்பக்ஷே து த்³வைதாத்³வைதௌ பே⁴தா³பே⁴த³வாதௌ³ வா
ஸ்வீக்ரு’தௌ । (ஸர்வத³ர்ஶநகௌமுத்³யாம் ப்ரு’ஷ்ட² 203)ஆத்மாநாத்மகபே⁴தே³ந
தத்த்வம் த்³விவித⁴ம் । ஆத்மா ஜீவாத்மபரமாத்மபே⁴தே³ந த்³விவிதௌ⁴ ।
ஜீவோ ஜ்ஞாநவாந் ஜ்ஞாத்ரு’த்வாதி³த⁴ர்மாதா⁴ரரூப: । அணு: பரதந்த்ர: ப்ரதிஶரீரம்
பி⁴ந்நோ ப³ந்த⁴மோக்ஷயுக்த இதி வத³ந்தி । ப்ரக்ரு’திபுருஷகாலகர்மணாம் நியந்தா
பரம்ப்³ரஹ்ம வாஸுதே³வ: ஶ்ரீக்ரு’ஷ்ண: । தஸ்ய ஹரிரிதி நாமாந்தரம் வித்³யதே ।
ஜீவேஶ்வரயோரம்ஶாஶிபா⁴வஸம்ப³த: ⁴ ஸ்தி²ரீக்ரு’த:। ப்ரக்ரு’திஸ்தத்கார்யதே³ஹாதி³கமநாத்மதத்த்வம்
। தது³க்தம்-
ஜ்ஞாநஸ்வரூபம் ச ஹரேரதீ⁴நம் ஶரீரஸம்யோக³வியோக³யோக்³யம் ।
அணும் ஹி ஜீவம் ப்ரதிதே³ஹபி⁴ந்நம் ஜ்ஞாத்ரு’த்வவந்தம் யத³நந்தமாஹு: ॥
(த³ஶஶ்லோகீ 1) இதி । முக்தௌ ஶ்ரீக்ரு’ஷ்ணபத³ஸேவநம் விநா அந்யத் ஸாத⁴நம்
நாஸ்தி । “தஸ்மாத் க்ரு’ஷ்ண பரோ தே³வ: தம் த்⁴யாயேத் । தம் ரஸேத் தம்
ப⁴ஜேத் தம் யஜேத் ௐ தத்ஸதி³தி ।” (த³ஶஶ்லோகீடீகா ப்ரு’ஷ்ட² 36) ராதா⁴
ஶ்ரீக்ரு’ஷ்ணஸ்யாஹ்லாதி³நீ ஶக்தி: ஸர்வேஶ்வரீ । ராதா⁴க்ரு’ஷ்ணயோர்மத்⁴யே
விம்ப³ப்ரதிவிம்ப³பா⁴வ:ஸ்வீக்ரு’த: । ததா²ஹி பா⁴க³வதே-
ரேமே ரமேஶோ வ்ரஜஸுந்த³ரிபி⁴ர்யதா²ர்ப⁴க: ஸ்வப்ரதிபி³ம்ப³விப்⁴ரம: । (பா⁴க³வதம்
10/33/17)இதி । அபி சாத்ர-
க்ரு’த்வா தாவந்தமாத்மாநம் யாவதீர்கோ³பயோஷித: ।
ரேமே ஸ ப⁴க³வாம்ஸ்தாபி⁴ராத்மாராமோऽபி லீலயா ॥ (பா⁴க³வதம் 10/33/20)இதி ।

4. ராமாநுஜமதம்

விஶிஷ்டாத்³வைதவாதீ³ ராமாநுஜாசார்ய்ய: । விஶிஷ்டம் ச விஶிஷ்டம் ச விஶிஷ்டே
விஶிஷ்டயோ:ஸ்தூ²லசித³சித்³விஶிஷ்டப்³ரஹ்மண:ஸூக்ஷ்மசித்³விஶிஷ்டப்³ரஹ்மண்ஶ்சாத்³வைதம்
பே⁴த³பா⁴வ ஐக்யமிதி விஶிஷ்டாத்³வைதம் । அத்ர த்ரய: பதா³ர்தா² விவேசிதா:
சித³சிதீ³ஶ்வரபே⁴தா³த் । சித³த்ர ஜீவாத்மாநோ ப³ஹவ: । அசித்துஜட³ரூபம் ஜக³த்
।ஸகலகல்யாணகர: கருணாவருணாலய:ஸர்வஜ்ஞ:ஸர்வஶக்திமாந் ஸ்வயம்ப்ரகாஶ:

ஜக³த்ப்ரபு:⁴ ஶ்ரீமந்நாராயணோऽத்³விதீயோ ஸாத்⁴ய: । சதுர்த³ஶப்³ரஹ்மாண்டா³
அநந்தஜீவாஶ்ச தச்ச²ரீரம் ।ஸாத்⁴யஸித்³த்⁴யர்த²ம் ந ஜ்ஞாநம் நாபி ஜ்ஞாநகர்மஸமுச்சய:

vaiShNavadarshanAnAMdingmAtraparishIlanam.pdf 3



வைஷ்ணவத³ர்ஶநாநாம் தி³ங்மாத்ரபரிஶீலநம்

கிந்து ப⁴க்திரேவ மாந்யா ।

5. வல்லப⁴மதம்

புஷ்டிமார்க³ப்ரவர்த்தகோ வல்லப⁴ அணுபா⁴ஷ்யகர்த்தா ஶுத்³தா⁴த்³வைதவாதீ³ ।
தந்மதாநுஸாரம்-” வேதா:³ ஶ்ரீக்ரு’ஷ்ணவாக்யாநி வ்யாஸஸூத்ராணி சைவ ஹி ।
ஸமாதி⁴பா⁴ஷா வ்யாஸஸ்ய ப்ரமாணம் தத் சதுஷ்டயம் ॥” (வைஷ்ணவஸம்ப்ரதா³ய
ஸித்³தா⁴ந்த ப்ரு’ஷ்ட² 115) இதி கர்த்ரு’த்வ போ⁴க்த்ரு’த்வத்வாத் ப⁴க³வாந்
ஶ்ரீக்ரு’ஷ்ண: ஏவ பரமாத்மா ப்³ரஹ்ம । ஜீவ அணு: । ப்³ரஹ்மணோம்ऽஶ: । ஜீவஸ்ய
ப⁴க³வத்³த⁴ர்மாணாம் திரோபா⁴வ ஏவ ஜீவபா⁴வ: । ஸாத⁴நம் ஜ்ஞாநப⁴க்திரூபமுக்தம்
। ஶ்ரவணமநநோபாஸநாதி³பி: ⁴ பாபக்ஷயே ஸதி ப⁴க³வத்ப்ரேமோத்பத்திஸ்ததோ
முக்திரித்யுச்யதே ।

6.சைதந்யமதம்

அஸௌ சைதந்யமஹாப்ரபு: ⁴ ப⁴க³வத அவதாரபூ⁴த இதி ஜீவகோ³ஸ்வாமிநா
பா⁴க³வதஸந்த³ர்பே⁴ உக்தம் । தத்³யதா²-
அந்த: க்ரு’ஷ்ணம் ப³ஹிர்கௌ³ரம் த³ர்ஶிதாங்கா³தி³வைப⁴வம் ।
கலௌ ஸங்கீர்தநாதை:³ ஸ்ம: க்ரு’ஷ்ணசைதந்யமாஶ்ரிதா: ॥ (பா⁴க³வதஸந்த³ர்ப:⁴
12/32) இதி । ஸ்வரூபாத்³யபி⁴ந்நத்வேந சிந்தயிதுமஶக்யத்வாத்³ பே⁴த:³,பி⁴ந்நத்வேந
சிந்தயிதுமஶக்யத்வாத்³ அபே⁴த³ஶ்ச ப்ரதீயதே । அநேந ஶக்திஶக்திமதோ
பே⁴தா³பே⁴தௌ³ அங்கீ³க்ரு’தௌ । தௌ ச அசிந்த்யௌ । ((பா⁴க³வதஸந்த³ர்ப: ⁴)
சைதந்யமஹாப்ரபு⁴ணா ந கோऽபி க்³ரந்த:² லிகி²த: । கேவலம் “ஶிக்ஷாஷ்டகம்”
ரசிதவாநீதி கேசித்³வத³ந்தி । யத்³யபி சைதந்யஸம்ப்ரதா³ய: மாத்⁴வமதஸ்ய
ஶாகா²விஶேஷஸ்ததா²பி மாத்⁴வமத-சைதந்யமதயோ: மஹாந் பே⁴த:³ஸ்வீக்ரியதே ।
சைதந்யமதஸ்ய ப்ரதா⁴நாசார்ய:ப³லதே³வவித்³யாபூ⁴ஷண:। தேந ப்³ரஹ்மஸூத்ரோபரி
அசிந்த்யபே⁴தா³பே⁴த³மதீயம் கோ³விந்த³பா⁴ஷ்யம் விலிகி²தம் । தந்நயே ஈஶ்வர-ஜீவ-

ப்ரக்ரு’தி-கால-கர்மாணி பஞ்சதத்த்வாநி ஶ்ரூயந்தே । ஈஸ்வரோ விபு⁴சைதந்யம்
நித்யஜ்ஞாநாதி³கு³ணகம் ஶ்ரீக்ரு’ஷ்ண ஏவ பரமோத்தமம் வஸ்து । ஜீவாத்மா
அணுசைதந்யம் । ஈஶ்வரவந்நித்யஜ்ஞாநாதி³கு³ணவிஶிஷ்டோऽஸ்மச்ச²ப்³த³வாச்ய:
। விஶ்வம் ஸத்யம் । ஜீவமாத்ரோ ஹரேர்தா³ஸ: । ஶ்ரீக்ரு’ஷ்ணஸ்ய சரணலாப⁴ ஏவ
முக்தி: । ப⁴க்திரேவ முக்திப்ராப்தயே சரமஸாத⁴நம் । யச்சோக்தம்-
ஆராத்⁴யோ ப⁴க³வாந் வ்ரஜேஶதநயஸ்தத்³தா⁴மவ்ரு’ந்தா³வநம்

4 sanskritdocuments.org



வைஷ்ணவத³ர்ஶநாநாம் தி³ங்மாத்ரபரிஶீலநம்

ரம்யா காசிது³பாஸநா வ்ரஜவதூ⁴வர்கே³ண யா கல்பிதா ।
ஶாத்ரம் பா⁴க³வதம் ப்ரமாணமமலம் ப்ரேமா புமர்தோ² மஹாந்
ஶ்ரீசைதந்யமஹாப்ரபோ⁴ர்மதமித³ம் தத்ராத³ரோ ந: பர: ॥ (வைஷ்ணவஸம்ப்ரதா³ய
ஸித்³தா⁴ந்த ப்ரு’ஷ்ட² 443)இதி ।

— லேக²க: - நந்த³ப்ரதீ³ப்தகுமார:
டா³ॅ ப்ரதீ³ப்த குமார நந்த:³

ஶ்ரீஜக³ந்நாத²ஸம்ஸ்க்ரு’தவிஶ்வவித்³யாலய:
ஶ்ரீவிஹார:,புரீ

